
 …ukuya monse mu chalichi. Twacikwatafye ukulongana
kwa cililo, muno cungulo kasuba, twacikwata na kumbi

mulucelo. Eico Nacitila, “Lekeni tubutukile ku chalichi,
mukwangufyanya nomba line, pakutila twipusa ukuli konse
ukulongana.”

2 Kabili Nshacishiba ukutila Munyina Neville acilalanda
ukutila, “Isa pano nokulandako panono.” Lelo Ndifye
uwansansa nganshi pe shuko lyakukwata ukumiposha nakabili
mwi Shina lyakwa Shikulu Yesu, pa kutemwa Kwakwe ne
cikuku, no luse, kuli ifwe bonse; kabili nakuli munyinefwe
pano, kakumba.

3 Namwishiba, Munyina Neville aliba uwapusanako panono
kuli bakapyunga abengi. Bacitafye…ilyo kapyunga, ilyo
alekelako icintamba cakwe, cilya cabafye icakulisha nganshi
kuli ena. Imwe tamwilukafye ifyo cena cili. Lelo, Munyina
Neville lyonse aba uwakutemwa nganshi nokutontonkanya
lyonse ukulekelako kucintamba cakwe ilyo Nacingila. Kabili
ukutila, “Munyina Bill…” Kabili tekwipushafye nga ulefwaya
ukucita; umusango wakukupatikisha ukwisa, namwishiba.
Kabili cikulengafye ukumfwa uwapokelelwa imiku ibili.
Kabili Ndi uwansansa nganshi pali cilya, mwamona. Imwe teti
mukanefye uuli onse, nga filya. Bena baba fye abaluse nganshi
kabili abasuma, muli ulya musango.

4 Nacimumfwa ukulanda ukutila umwana wakwe umunono
acilaluka kabili uwalwala. Kabili Ine…Munyina Junior,
Nincetekela caciba mwana wakwe Nacumfwa alekola kunuma
kulya, ama mineti ayanono ayapitapo. Bushe ulya mwana
obe, Junior, ulya wacilakola? Nokufula kwa mpepo nefintu
filetwalililapo. Twalakwata amapepo yabalwele, mukashita fye
akanono.

5 Nomba, Nalatampilafye apo Nacishila muno lucelo nomba,
mulya mu chapitala 4 iya Milimo ya Batumwa. Kabili eico…
Kabili ukutendeka, Ndecetekela, limbi versi ya 10 iya chapitala
4 iya—iya Milimo ya Batumwa, nangu, imilimo ya Mupashi wa
Mushilo mu batumwa. Mwamona? Ifwe lyonse tutontonkanya
cilya, ukwita cilya, “Imilimo ya Batumwa.” Lelo tacali milimo ya
batumwa. Cali Mupashi wa Mushilo mu batumwa, ukubomba,
mwamona. Abaume, abene, bali baume, kabili bena tekuti
bacite. Ilyo Nshilaya pantanshi…

6 Nacikala kunuma na Munyina Wood, inshita fye inono
iyapitapo. Kabili umuntu umo umunono, uyo waba pano
pa chalichi panshita ntali, ena lyonse alafwaya ukusanga
icifulo cakwe. Ndecetekela kuti Namweba, nga ena kuti
acicita fye. Cena kwimba. Munyina Temple, iwe—iwe kuti
wacita icintu cimo necinankwe, lelo uli kemba umusuma. Eico
Nde—Ndetotela icine cine pali ico. Kabili nga wailekelakofye
wemwine, ku kwimba, Lesa kuti akubomfya. Lelo iwe—
uli…?…ukushinguluka ukupita pa fintu fyonse ifyashala lelo
icintu calungama. Ukwingila mukwimba. Lilya palya italanta
lyobe. Iwe ulingile ukubomfya cilya. Cisuma. Nalitemwa kulyo
kwimba ukwa nshita ya kale, bushe tawatemwa? Ee, mukwai.
Ukumfwa cilya, kulya kunuma nga filya, Nalitemwa cilya,
Munyina Neville. Ine mucine ndacita. Umo…
7 Ndasangalala ukushimikila kwakwa Munyina Neville
nefintu fyonse. Kabili mucine Ndasangalala muli kulya
ukwimba kwa nshita yakale uko ena naba nkashi bacita,
pamo, pa—pa butantiko bwapa cilimba. Nga imwe bonse
mwalitala bomfwapo libe, abengi pali imwe, mulandu nshi,
mulebikako cila Cibelushi ulucelo nokumfwa kuli bena, kabili
mukaba mucine abapalwa. Mulandu nshi, umukashi wandi na
bana, na bonse, baletamba bulya ubutantiko, nga fintu fye cali
ilyo Nali nokuba kulya nemwine, kabili Nali kulya, umo paba—
paba temwikwa mulupwa. Tulelolesha kuntanshi kuli cilya
cintamba, nangu bulya ubutantiko, pa Cibelushi ulucelo, kabili
tuli abansansa pali ico.
8 Namwishiba, luno lucelo kwaciba icintu cimo icacicitika
kuno ico Mfi—Mfililwe ukulabako na nomba, bushe cilya caciba
pali ulya umwana. Nalikwete imyumfwile yakusungusha pali
cilya. Kabili Ndesungukafye. Ilyo Nacibuka ulucelo, Nacilolesha
ku mukashi kabili Nacitila, “We mutemwikwa, Ine—Ine limbi
nacikwata iciloto nangu icimonwa. Kabili Ine,” Nacitila, “Ine—
Ine nshalande ukutila caciba cimonwa, pantu limbi Naciba
mutulo. Lelo,” Nacitila, “cena cabafye icituntulu nganshi!
Kabili Nacikala palya mumuputule ilyo cacipwa.” Nacitila,
“Nshileibukisha, nangu cibe ifyo, ilyo Nacima…pa cimonwa,
ilyo cacinjikata.”
9 Lelo ilyo Nafikile kulya, cena…nokumona fyonse filya
ifintu ukwenda munshilafye. Kabili Naitile Nkashi Cox
nokumweba, inshiku ishinono ishapitapo, palwa mwana uwa
ulya musango umo wine. Kabili ulya alingile ukuba umwana.
Nomuntu umunono, amenso yakwe yalilikwa nepwalonda. Ilinso
lyakwe ilinono, pano, lyalipwa lyonse, kabili cipundafye cilipo
palya. Lyaliya mwilinso limbi, kabili umwana alambalelefye
uwabulamo umweo. Kabili dokota uwaishibikwa mu Louisville,
aebele nyina ukumuleta kuno kuli ine, ku kumupepelako.
Eico ico cili…Kabili eico bonse…Ndecetekelafye ukutila
Lesa alebula…apele icimonwa pali ulya mwana. Kabili

mukushininkishafye ngefyo Nacetekela ilyo Njiminine pali cino
cintamba, muno nshita ya bushiku, ulya umwana naundapwa.
Ee, mukwai. Inefye…Nshicita ilingi line, Munyina Cox,
ukusuntinkanya mufintu fya ulya musango.
10 Nomba, Nalicitile inshita imo, Nalifililwe ukucisenda
ukumfwika palwalala palwa kwa Munyina George Wright, lintu
Ine…Munyina McDowell alinjitile, uku—ukuya kumulimo
wakwe, nangu nyina wakwa Charlie kulya. Kabili alambalele
uwabula umweo mucipatala, mupepi. Kabili Munyina Mack
alefwaya ine ukuya, e ico Ine—Ine nalile kulya mukumona
umwana. Kabili Nali kulya kuli Munyina George pa nshiku
shine. Kabili Nali mutemenwe. Lelo nomutima wandi onse
Ndecetekela ukutila aleya. Ico nacilungama. Ndecetekela
alefwa. Kabili ba dokota, “Tapali inshita pali ena.” Ifibulungwa
fya mulopa ukulaya ku mutima wakwe, eico tapali nangu cimo
icali nokucitwa.
11 Misisi Wright, uwikele pano, nkashi yesu, aipwishe
ico Natontonkenye pali cena. Panuma ya nshiku shine
ishakumupepelako, Natile, “Ndecetekela naya.”
12 Kabili Edith umunono alinjipwishe pali cena. Ine nafililwe
ukumweba. Natile, “Oh…” Lelo ena nalyo line alikwete
icicetekelo. Alicetekele. Alikatilile. Kabili Ine…
13 Munyina Shelby naikala kunuma kulya, kwatifye ena ali
ni munyina wa mulopa wandi wine. Alinkumenye kunse kulya,
atile, “Cinshi ico uletontonkanya pali batata?”
14 Natile, “Shelby, ine mucine Ndecetekela baleya.” Natile,
“Ndecetekela bena—bena baleya ukufuma pali ifwe.” Natile,
“Ukuba, bena bali ne myaka ya kufyalwa amakumi cine lubali
na itatu, kabili bena nabekala inshita yabo ukupwisha. Kabili
Lesa abalailefye fye amakumi cine lubali.” Natile, “Ndecetekela
nabaya.”
15 Kabili bulya ubushiku lintu Nafikile ku ng’anda ukufuma
kulya, Munyina Mack ali uwatwalilila ukutila Mfwile naya
kulya. Kabili Charlie antwele kulya lubali, munshila…Afikile
kulya, kabili tatwabwelele mpaka mu bushiku, nangu kumaca
mulucelo. Kabili Nailefye nokupepelako umwanakashi, efyonse
ifyo Ningacita.
16 Kabili ilyo Nafikile ku ng’anda, naile mu muputule, nafulile
ifyakufwala nokuipekanya ukusendama. Kabili lintu Nacitile
ico, Naumfwile umuntu umo alelanda. Naloleshe palya, kabili
kwali umwanakashi uwamishishi yamfwi. Kabili aiminine mu
muputule wakwipikilamo, alelanda ku muntu umo pali lamya.
Kabili calicitike ukuti, cali ni nyina wa ulyo mulumendo. Cilya
cishinka. Kabili Ine…
17 Nomba Namwene i—icimuti icakale ica willow kulubali lwa
ng’anda yakwa Munyina George, kabili Namwene ifibulungwa
filepona, ifya matipa nangu iloba, umusango wakumoneka nge

bumba. Kabili lyena lyali liloba, kabili lyena lyali matipa. Kabili
Atile yena yali ni “nshishi.” Icintu cimo palwa nshishi, “Kabili
mupepi na bengi pali balya balemuseka, kuti baba munshishi
kuntanshi yakwe,” nangu icintu capala ifyo. Kabili Nafililwe
ukucumfwafye bwino. Eico, mukwangufyanya, Naikete Nkashi
Wright, kabili namwitile nokumweba ukutila (Nkashi Wright,
Ndecetekela cali) ukutila Nshaumfwikishefye icimonwa ifyofye
cali.
18 Nangu cibe ifyo, uyu nyina wakwa Charlie aile ku ng’anda,
kabili ali ku ng’anda kabili alelanda pali lamya, nafyonse
kwatifye nifilya icimonwafye calandile. Ndetontonkanya
alitangilako nomba. Lelo, aile ku ng’anda nga fintufye calandile,
lintu batile teti ekale no mweo ukufika ulucelo; lelo alicitile.
Nomba, kabili ico califye mukuposako amano kuli Lesa lekeni
twishibe ukutila Alyaswike ipepo lyesu.
19 Umo muntu alipwishe, ubushiku bumbi, nangu limbi
u—umuntu uwalembele ibuuku nomba line, atile, “Umuntu
uwakwete ubwafya bwepwalonda lya caume, kabili,” atile,
“alyundepwe. Kabili panuma yamwaka, atile alilwele nakabili.”
20 Cinshi, mucine. Imwe kuti mwaundapwa muno bushiku, no
kulwala nakabili mu lucelo, pa cintu cimo cine. Iwe kuti waba
umubembumuno bushiku, kabili u…Iwe kuti waba umubembu
muno bushiku, kabili u mwina Kristu mulucelo. Iwe kuti waba
umwina Kristu muno nshita ya bushiku, kabili umubembu
mulucelo. Mucine.
21 Dokota kuti apela umuntu penicillini pa mpepo yabipa
nangu akalaso, nokumundapa ino ine nshita. Kabili kuti bapela
ukupima; ukubafye uwapwililika bwino bwino, ukwabula
akalaso nangu kanono pali ena, nangu impepo; kabili mailo ena
kuti afwa nakalaso, icintu cimo cine. Bushe ico nacilungama? Ico
tacikwetepo nangu cimo icakucita na cena.
22 Mwamna, cabafye, “Kukansana patuntu utunono, nokumina
ingamali,” cilya ngefyo insonselo yakale yaba.
23 Lelo, nangu cibe ifyo, nomba ukubwela nokweba Nkashi
Wright, Naile lilya, kabili Nakwete icimonwa nakabili,
nokumona Munyina George Wright naikala kunuma kulya,
kabili ine ukwisa pa mwinshi. Aishile bwino bwino pesamba
mulya nokwabuka iyi nshila, kabili ailefye kulya nokuposha
ukuboko kwandi, aleenda.
24 Ena alefilwa ukwenda; imwe bonse mwalishiba imibele
yakwe. Icibulungwa ca mulopa calengelefye amolu yakwe
ukulosha panshi nga filya, kabili dokota atile, “Cileya ku
mutimawakwe. Ena kuti afwa inshita iili yonse.” Eico, pamyaka
ya kufyalwa amakumi cine lubali na fitatu, takwali ishuko ilya
pesonde kuli ena ukuba nomweo.
25 Kabili Nabwelele nokweba ichalichi, naitile nkashi Wright.
Teicofye ceka, lelo Naile kulya lubali. Kabili kulya mu



IMILIMO YA MUPASHI WA MUSHILO 5

ng’anda yakwe, abantu…Abaume babili baikele mu ng’anda
yakwe, Ndecetekela, lulya lucelo. Bushe tacali icalungama,
Munyina George? Abaume babili bali mu ng’anda yenu,
ulucelo ulo Naishile kulya. Umuntu umwina mupalamano
na umbi umo umuntu umukalamba. Natile, “Oh, ee…”
[Munyina George Wright atila, “Ufwile walilandile kuli bena.
Nshileibukisha.”—Kale.] Mukwai? [“Iwe ufwile walilandile
kuli bena. Nshileibukisha.”] Ndecetekela…Bushe cilya tacali
icalungama, Edith? Ee, kabili kwali babili. Ee, ali mumibele
iyabipa.
26 Lelo Natile, “Wileka nangu cimo cikucushe, pantu Munyina
Wright aleisa kwi hema, aleenda nakabili, pantu cena ni EFYA
SOSA SHIKULU.”
27 Nalisankanishiwa pali cena. Natile, “Kuli icintu cimo pa
nshinshi.” Kabili ifyo cali lilya, ilyo icimonwa casokolwelwe
kuli ine palwalala, ifyo cali, cali nibalya abo balemuseka
palwa kusha ichalichi ico ali pamo naco, abo bashacetekele
mu bundapishi bwa Bulesa. Kabili kuti amona imanda shabo
shaimbwa, nokwishiba ukutila kuti baya kuntanshi yakwe.
28 Nibanga abashalapo, ukutula lilya? [Munyina George
Wright atila, “Bane nangu basano balishikwa ukutulafye apo
Naumfwilako bwino. Kabili kashimikila wandi uyo washimikile
ukufuma mu chalichi candi, afumishiwepo mupepi ne milungu
ibili iyapitapo.”—Kale.] Bushe Shikulu alilungika? Ee, mukwai.
Mucine ndi. Balya ni basano ukufuma pali…Balya bane,
na ulya, ico calaba basano. Basano baliya. Kabili tacilati
cibe nomwaka libe, caliba, Munyina George? [“Mupepifye no
mwaka.”] Mupepifye no mwaka, ino nshita. Ifyo efyo cali,
mwamona. Ilyo Shikulu Alanda, cena cilaba icapwililika
nganshi. Kuti mwacimonafye ukuya panshi. Nshatala monapo
cimo ica cena ukufilwa. Kabili te mulandu ifyo cili, nga…
29 Ba dokota besu abatemwikwa nefintu fyalibomba na ulya
umwana, kabili ifintu fyonse fyalicitwa. Nshili uwashininkisha,
lelo Ndi fye mupepi no kusuminisha ukutila cilya e cintu cimo
cine, pantu Nalimwene ulya umwanakashi na filya ifintu pali
ena, namwishiba, ba kalaso pa milomo yakwe; kabili—kabili
caiminine apo icililo ca mukashi wandi cashimikilwe. Kabili
umwana amoneke ngo mwana wandi, Sara, kunuma kulya,
mwamona. Kabili ulya umwana, Ndi fyemupepi nokusuminisha.
Nga efyo cili, tapali nangu cimo icashala mwisonde…Lelo
Nalimona ulya umwana, ukufuma ku mfwa, aisa ku mweo.
Mwamona?Kabili ena ali nokwikala, ukubafye icashininkishiwa
nga fintu Lesa ali mu Muulu muno nshita ya bushiku, kabili
i Fyebo Fyakwe fya cine. Ee, mukwai. Ndecetekela cena no
mutima wandi onse. Eico, ifwe twalalolekesha nokumona.
Shikulu aliwamisha. Bushe Taba? Ifyo Aba umusuma kuli ifwe!
30 Nomba twacilabelenga, muno lucelo, mulya mwi Buuku lya

Milimo ya Batumwa, palwa Chalichi, ukulabilimafye nobukata
bwakwa Lesa. Ifyo ukutila Shikulu Yesu aishilefye nge nte, kwi
sonde, ukutila Ena ali Mwana wakwa Lesa! Ifyo bena bakwete
isubilo ilikalamba muli Ena! Kabili ifyo Ena abebele ukutila
cali icishingacitwa kuli Ena, mumubili, ukuba mu muntu onse!
Ena kuti aba fye mu mubili umo. Lelo nomba, nga Ena alile,
Akabwela nakabili mumusango wa Mupashi, elyo kabili kuti
Aisa ku mutima onse uwa nsala uyo wakwete insala ne cilaka
pali Ena. Kabili imilimo ine iyo Acitile pano pe sonde, Ali no
kutwalilila mu Chalichi cakwe, mpaka ku mpela ye sonde.
31 Bushe tamuli abansansa ukutila muli muli cilya i Chalichi,
muno nshita ya bushiku? Te pesamba lya…Te ici, uyu—
uyu mutenge wa chalichi. Ndepilibula, mu Chalichi. Kwaba
fye i Chalichi cimo. Kabili—kabili imwe tamuilunda kuli
Cena. Imwe—imwe teti musende ipepala, muli Cena. Imwe—
imwe—imwe mufyalwafye muli Cena, epela fye. Kabili imwe
mulafyalwa muli cilya ichalichi, kabili niku luse uko imwe
mufyalwa muli Cena. Imwe teti mukwate insala yakwisa muli
Cena; imwe tamwakwata ukukabila kwa Ciko, imwe mwalipata
amatontonkanyo yene aya Ciko, kano Lesa u Mwine eka
alashika ukutila mufwile mwaba muli cilya i Chalichi. Kabili
nga mwali…Nga mukatala ukuba muli cilya i Chalichi, Lesa
alicishibe ilyo mufula we sonde taulalengwa, ukutila imwe
mukaba muli cilya i Chalichi. Kabili Ena alashike cena,
nokumulingila kabela ukuba muli cilya i Chalichi. Bushe ico
tecakusungusha?
32 “Bonse abomfwa i Shiwi Lyandi bali nokwisa kuli Ine.”
Bushe ico nacilungama? “Kabili bonse abo Taata Ampela
bakesa kuli Ine, kabili Nkamwimya nakabili pa bushiku bwa
kulekelesha.”
33 Mwamona, nomba, abantu batila, “Nshacetekela mu fintu
fya musango ngoyo!” Tamufwile ukubasusha. Kubomfwila
ubulanda, mwamona. Mulebapepelako. Pantu, bena—bena
tabakwata nangu cimomuno, kabili limbi tabakatale ukukwata
icintu nangu cimo, ukubalenga ukucetekela naco. Bacicetekela
ukulingana na—na masambililo ya mipepele. Batila, “Ukuba,
ee, Nacetekela ukutila ico cabafye…” Lelo, Ndepilibula, bena
teti bacetekele kano fye cena mucine ni Lesa mu mutima.
Mwamona? Kabili imwe tekuti…
34 Yesu atile, “Uyo umfwa i Fyebo Fyandi, nokucetekela pali
Ena uyo wa Ntumine, nakwata u Mweo wa muyayaya.” Te
pa mulandu wakutila aliilundile ku chalichi, te pa mulandu
wakutila alibatishiwe, te pamulanduwakutila alicitile ici, pantu
alibilikishe, pantu alicitile ici cimbi. Ifyo fintu fili fye bwino;
ukuilunda ku chalichi, ukubatisha, ukubilikisha. Lelo Atile,
“Uyo wakwata u Mweo wa muyayaya, pantu ena alicetekela.”
35 Nomba, mu Milimo ya Batumwa 2:38, Petro atile, “Lapileni,

cila umo muli imwe, nokubatishiwa mwi Shina lyakwa Yesu
Kristu ku kwelelwa kwa membu, kabili muli nokupokelela
icabupe ica Mupashi wa Mushilo.”
36 Kabili Nalisunguka, ukupita mu myaka, lintu Namwene ico
nokubelenga cena. Natontonkenye, “Shikulu, apa paisa abaume
na banakashi. Nalibamona baisa ku cipailo, nokufukamako
nokulila, nokupepa, kabiyeni nokubatishiwa mwi Shina lyakwa
Shikulu Yesu, kabili panuma yamulungu umo, baya kunse pamo
nesonde nakabili.” Natontonkenye, “OMwe Lesa, mucine i Cebo
Cenu tacaba icalubana. Ine teti njilukefye cena. Lelo Imwe,
Shikulu, nga Ndi nokutwalilila na Imwe, Mwatile i Cebo Cenu
cili nokwikala muli ine.”
37 Eico Natwalilile na Ena, mpaka nomba Ndemona ifyo
cena caba. Ena alicilenga ukwishibikwa, mwamona. Kabili
Nshatalile ukucishiba mpaka Shikulu aciswilefye, ubushiku
bumo, kabili cilya cali palya nacilambalala kuntanshifye yandi.
Lyena Namwene bena abantu ukutila tabali ngefyo bali
pakutendeka, mwamona, ukutila, “Takuli umuntu uwingesa
kuli Ine, kano Taata Wandi amuleta.” Te uyo uufwaya ukuba;
ni Lesa uyo usala cena ukuba. Tacaba ukutila ule Cifwaya,
nangu iyo; tawakwata nangu cimo icakucita na cena. Ni
Lesa. Ena, “Akosha uo Alefwaya ukukosha. Akwata uluse
pali uyo Alefwaya ukukwatila uluse.” Ico nacilungama. Kabili
te mulandu uo waba, icifulo ico wakwata, nga cakutila uli
kateka nangu nga cakutila uli kalomba lomba wa mu musebo,
tacilepanga ubupusano nangu bumo. “Lesa alaba noluse pali uyo
uo alefwaya ukukwatila uluse.”
38 Kabili ilyo icalo tacilatendeka, Alashike ukutila abantu
abengi nganshi, ukupita mu myaka, ifyo bali, bakapusuka.
Kabili umuntu onse untu Alashike ali nokwisa kuli Ena. Ico
nacilungama. Umuntu onse ali nokwisa, kabili tapali nangu umo
uuli nokuluba. Alilashika, atile kwali nokuba i Chalichi kulya;
Cali nokuba icabula icilubo; Cali nokuba ukwabula ulukanshi.
39 Kabili nomba, ilyo imyaka yalepita, kabili natubamona luno
lucelo, mwi sambililo, na balya bakasambilisha abakalamba aba
Orthodox, nga fintu fye baba abaishibikwa kabili abawama
nga fintufye bengaba, nga fintufye bengaba aba mushilo ilyo
bale enda pe sonde. Kabili Baibele…Umfweni. Baibele itila,
“Bena basangilwe ababula akalema.” Pantu, batile, “Oh, Ine teti
nkumye kuli ico. Ine teti ncite ici.” Mwamona, lelo cilya tacali
luse; ilya yali milimo.
40 Kabili tatwapusukila te ku milimo, ifyo tucita. Te cilya
ico Nacitile ico campuswishe. Ni cilya ico Kristu acitile e
campuswishe. Mwamona? Te cilya…Nshakwata umushilo.
41 Nga Naeseshe ukutila, “Ukuba, Nalileka ukunwa. Nalileka
ukupeepa fwaka. Nalileka ukwiba, ukubepa, na fimbipo.” Cilya

eco Nacitile, mwamona. Cilya kuti caba icandi ne mwine. Kuti
nakwata icintu cimo ica kuitakishapo.
42 Lelo Ine nsha—nshalekele icintu nangu cimo. Aishilefye kuli
ine nokucifumya muli ine. Mwamona? Cilya eco. Kanshi cilya te
co Nacitile. Ni cilya ico Acitile.
43 Kabili, lyena, u Mupashi wa Mushilo nomba wikala
mukati, nokukula cila bushiku; ukukula fye, ukuipanga u Wine
uukalamba kabili uukalamba; alasunka ifintu ukufifumyamo,
amasakamiko, ukweshiwa. Ilyo muleficimfya, Mupashi wa
Mushilo asenda icifulo Cakwe. Bushe mwalishiba ifyo? Nga
ca kutila mwalikwata ukutunkwa kwabipa nganshi ukwa
cintu cimo icishaba icalungama; cimfyeni cilya cintu imiku
iinono, kabili moneni nga cakutila ubunte bwenu tabukulile pa
mulandu wa ciko.
44 Lolesheni pali Samsoni. Lintu asangile…Inkalamo
yabutukile kukumwipaya, kabili aipeye inkalamo lintu a Maka
yakwa Lesa yaishile pali ena. Aipeye ne minwe yakwe fye, limbi
atintilefye insekete shaiko. Umunono, umwipi, uwamushishi
wapombana umuno, mupepi na apa ubutali. umunono, umwipi,
umuntu wakale, uwaonda mukumoneka, mu musebo; ifikuti
cinelubali ifinono filelebela pa mutwe wakwe, ngo mwanakashi
umunono. Kabili ena tacililepo pakumoneka ngo mwanakashi
umunono, mpaka u Mupashi wakwa Lesa waishile pali ena.
45 Nomba, cena teti cibe icakosa ukucetekela ukutila
ipaka ilikalamba kuti lyaipaya inkalamo namaboko yaliko.
Ndecetekela kuti lyacicita. Lelo ica kusekesha cali, uyu
umulumendo umunono ewacitile.
46 Lelo u Mupashi wakwa Shikulu waishile pali ena, kabili
aipeye inkalamo, aiposele yena kulubali lumo. Kabili inshimu
shapangile icinsa cashiko mulya. Kabili Samsoni…ubuci
ubusuma nga nshi ubo alilepo, bwafumine muli cilya citumbi
ca ilya inkalamo iyaipaiwe. Ico nacilungama? Mulandu nshi? Ali
icimfishe na Maka yakwa Lesa.
47 Kabili ngoli ne cintu ulefwaya ukulilako ubuci ubusuma,
cicimfye fye na Maka yakwa Lesa. Ico nacilungama. Moneni
ifyo caba icisuma. Oh, owe. Ukupitilapo…Limbi iwe waliba
cakolwa, kabili, cibe, inshita yonse wanunsha whiskey nangu
ubwalwa, nangu icintu cimo, iwe ulafwaya ukunwa bwena.
Cicimfye, ku Maka yakwa Lesa; nokupitapo inshita imo, kabili
ukamone imyumfwile ukukwata mu mutima obe, lintu icintu
conse cafwa kabili caya nomba, conse ninshi capwa. Oh, owe,
ubo buci ubusuma ubo mufumya muli cena!
48 Nomba, aba bantu icine cine balicimfishe. Pa Bushiku bwa
Pentecosti, bonse baisushiwemo naMupashi waMushilo. Amaka
yakwa Lesa yali pali bena. Balikwete ifyabupe ifyapelwe kuli
bena, ukulandila mundimi, nefintu fyonse. Bena bakwetefye
inshita iyawamisha, kabili i Chalichi cali pamulilo.

49 Nomba Nalapalamina ukufuma ku cifulo cimbi icinono
pano, ukufuma kuli Stefano, muli iyi nshita, mpaka Mbwelele
kwisambililo lyandi ilya pa kutendeka nakabili, nga kuti Nacita.
Moneni, kwaliko umuntu uwe shina lyakwa Stefano. Ena tali
umo pa batumwa. Iyo, ena tali. Ena ali fye ni dikoni. Lelo,
oh, munyina, ena alikwete icintu cimo mu mutima wakwe. Ena
taleiminina shilili.
50 Efyo umuntu onse aba ilyo apokelela Cena mu mutima
wakwe. Teti fye acishipikishe; owe, ali no kweba umuntu umo!
51 Kabili ali palya, panse mu museb, alekwata ukupuputulwa,
nokukwatafye inshita ya bukata. Mulandu nshi, yali kwati ni
ng’anda pa mulilo, mucimwela icikalamba. Teti mumuleshe fye.
Epela.
52 E ico bamubulile, mu musebo, nokumutwala mu Cilye
ca Sanhedrini. Atile, “Munyina, twalalungika ulya muntu.
Twalalesha uku kufulungana konse.” Kabili bamubikile mu
cifungo ukufika ulucelo Icilye ca Sanhedrin cakumene, limbi
citika wa millioni abantu, nangu ukucilapo, bakolongene kulya.
Basunkile umunono Stefano umukote panse palya.
53 Lelo ilyo afumine, munyina, aishile fuma, kabili icinso
cakwe calibalike nga Malaika. Munyina, Nshileingililamo,
ngo lubuuto ukubengeshima, lelo lwabengeshime necinso,
ico caishibe ico alelandapo. Nshileingililamo Malaika kuti
aba kwati kubengeshima, ulubuuto nangu icintu cimo
ukubengeshima. Lelo capilibwile ukutila ukutila amwentwile
neci, ukutila alishibe ico alelandapo.
54 Baibele itila alikwete ukushipa. Aendele ukuya panse
palya, uwakosa, kabili atile, Imwe mwebantu bamu Israele…”
Ali naiminina palwakwe, ngo mwana wa mpaanga pakati
ka mimbulu amakana ikumi iyansala iilesumanya ameno pa
mulopa wakwe. Atile, “Imwe mwe bantu bamu Israeli, kabili
naimwe bonse mweba mu Yudea, nefyaba ngefyo, naba taata!
Lekeni cishibikwe kuli imwe, Lesa wakwa Abrahamu…Lesa
waba taata besu amonekele kuli Abrahamu, amufumishe mu
Kaldea, amupele ubulayo bwa ici calo. Kabili—kabili kuli
ena kwaletelwemo Yesu Kristu, uo imwe, ku maboko ya
bupulumushi, mwatanike, no kwipaya.”
55 Kabili ilyo apwile ukulanda ico, atile, “Oh, mwebatalama
imikoshi, mwebashasembululwa mumutima na mumatwi, imwe
lyonse mulakana Mupashi wa Mushilo! Nga fintu bashinwe
bacitile, efyo naimwe mucita!” Oh, owe! Ine kuti natemwa
ukumfwa ilye mbila pa kwambula. Munyina Beeler, ndekabila
nga twalikwete ilya. Ee, mukwai. Atile, “Oh, mwe batalama
imikoshi, abashasembululwa mumutima na matwi, imwe lyonse
mulakana Mupashi wa Mushilo! Nga fintu bashinwe bacitile,
efyo naimwe mucita!” Munyina, cilya tacaletinta ama kofi ayali

yonse (bushe calecita?), ilyo alishibe ukutila umulopa wakwe
kuti wasuma nga filya.
56 Baibele itila, “Ena aali umuntu uwaisushiwa…”
Uwaisulamo cinshi? Uwaisulamo ubuwelewele? Iyo, mukwai.
Uwaisulamo namasambililo yamipepele? Iyo, mukwai. “Aali
uwaisulamo Mupashi wa Mushilo.” Eko iyi yonse iikalamba,
imibele iisuma yalambalele, pantu ali uwaisushiwa. Isonde
lyalifumishiwe, kabili Mupashi wa Mushilo ali muli ena.
“Ali muntu uwaisulamo no Mupashi wa Mushilo.” Owe!
Ukumulesha? Teti mucicite. Takwali nangu cimo icalemulesha.
Alebilima, munyina. Ena alingile ukushimikila i Mbila
nsuma. Kabili ashimikile i Mbila nsuma, nokucita ifisungusho
nefishibilo.
57 Kabili panuma ya nshita, ilyo balesumanya ameno pali
ena, bamukulwile ukufuma mufilya no kumutwala panse palya,
no kumwipaya. Kabili baposele iloba na mabwe pali ena,
mpaka bamufungaula ukufika kumfwa. Palya paimine Paulo,
ukupela ubunte pa pali cena, kabili ilyo Paulo aloleshe panshi
nokumona Stefano alefwa, Stefano aloleshe mu mulu nokutila,
“Namona i Myuulu yaisuka. Nimona i Myuulu yaisuka kabili
Yesu naiminina ku kuboko kwa kulyo kwakwa Lesa.”
58 Paulo aloleshe panshi. Ndeingililamo afweneshe mumutwe
wakwe, nokutontonkanya ukutila, “Cinshi icilecitika?”

Atile, “Shikulu, mwibika ulu lubembu pali bena.”
59 Kabili aponene mutulo mu maboko yakwa Lesa, uwapolwa
amabwe. Mulandu nshi? Tatalile umfwapo ilibwe limbi ukufuma
pali ilya nshita ukuya kuntanshi. Lesa amusunsuntile ku kulala
mu minwe Yakwe, nga filya fine nyina engacita ku mwana
wakwe uuleonka. Lesa amusendele pa cifuba cakwa Kristu,
ku Cipuna cakwa Lesa kwishilya, uko ena ali mu mutende;
nokupendelwa pakati ka bafwila pa mulandu wa cicetekelo,
ne cilongwe ca bafwila pa mulandu wa cicetekelo kulya muno
nshita ya bushiku, “uwabula ukufwa,” uwaiminina pa kati
ka bantu. Ulya ali ni Stefano, uwaisushiwa na Mupashi wa
Mushilo. Ico nacilungama. Iloba lyalufishefye ukumfwika kwa
liko, amabwe ayakalamba, ilyo yaleuma ku mutwe wakwe. Lesa
alimusunsuntile pakutila engalala. Baibele tayatalile ailanda
ukutila alifwile. Baibele itila, “Aponene mutulo.” Ameni. Ulya
e musango abena Kristu bafwilamo. Ameni. Cisuma.
60 Nomba bena balekwata inshita iikalamba. Lulyo lusebo
lwalibwelele; nga filya Munyina Neville acilanda, pakashita
akapitapo. Takuli fye…umusango fye wa kuitumika
abatumwa, nafimbi po. Bali no kucitapo cimo pali cena.
Lilya line fye, bafumine baya nakabili, mukwangufyanya nga
fintu fye bengaya, baleshimikila i Mbila nsuma. Petro na
Yohane, babili abashaishiba, abantu abashasambilila, bapitile
pa mpongolo iitwa iya Yemba. Owe!

61 Ciwa atile, “Ukuba, nomba, bena balifye kulya
baleshimikila, eico cena tacacene icintu nangu cimo.” Nomba,
bonse aba bantu bacetekela mukushimikila, ifintu fyonse.
62 Lelo ilyo bapitile pa mpongolo yaleitwa iya Yemba, palya
palambalele umuntu. Mupashi wa Mushilo atile, “Petro, ulya
muntu kuti aundapwa. Nakwata icicetekelo.” Ilyo ailwike
ukutila alikwete icicetekelo cakundapwa, atile, “Iminina
pamakasa yobe.” Kabili amwimishe, nokumwikata mpaka
inkolokoso shamafupa shapokelele amaka. Kabili afuminepo
aya, aletoloka no kutoloka, no kulumbanya Lesa. Namwishiba
cinshi? Cilya caletele ubwafya ubwingi ukucila ukushimikila
konse uko batalile ukucita.
63 Munyina, uleleka fye icintu cimo ku lubali lwa kupapusha
ukutendeka, kabili ulemona ifyo umubembu onse, imbwa shonse
ku mbo, shitendeka ukubilikisha kuli ena, ukufwaisha umulopa.
Bushe ico nacilungama? Mucine.
64 Ndemweba, Petro ashimikile imbila pa Bushiku bwa
Pentecosti, kabili imyeo amakana yatatu yalipuswike. Ciwa
tafumine namubusanshi bwakwe. Ico nacilungama. “Oh, ukuba,
balekeni babe.” Mwamona?
65 Lelo apitile pa mpongolo iitwa iya Yemba, ubushiku
bwakonkelepo, nokuposha umuntu, uwalema ukufuma mwi
fumo lya kwa nyina, kabili imbo yonse yalikakulwike pali
ena. Ico nacilungama. Bamuposele mu cifungo nokumusunga
mulya ubushiku bonse. Ee, mukwai. Bamubikile mucifungo,
mumuputule wamukati mulya, pantu icakupapusha. Ciwa atile,
“Ine teti ndeke ici cintu ukutendeka nomba, ukundapwa kwa
Bulesa. Nga bacita, bali nokonaula amaka yaba pesamba
lyandi icine cine.” Ico nacilungama. “Pantu, kuti Nababepa,
ukushinguluka, na masambililo ya mipepele ayonono, umuku
umo pakashita. Lelo mucine teti Mbepe cilya icintu icituntulu
icifumamo, na bantu ukucimona ukucitwa. Nalaleshafye ici ilyo
lilya ibumba limbi talilafika pa—pa ncende.”
66 Ena taciminike lyena. Ena teti acileshe nomba. Ico
nacilungama. I Mbila nsuma yakwa Lesa ili nokutwalilila,
nokutwalilila, nokutwalilila, nokutwalilila. Kabili ilyo takuli
imyuulu nango takuli isonde, cilya i Cebo kuti cashalafye cimo
cine. “Pantu imyuulu ne sonde fikapita, lelo i Fyebo Fyandi
tafyakapite.” Cena teti cipite. Filya i Fyebo fyaba ifishingafwa
nga Lesa u Mwine. Teti fipite. Nalicetekela i Cebo conse ica
Cena. Ifintu fyonse ifyo Yesu ali, efyo Ali nomba, kabili lyonse
efyo ali nokuba. Ico nacilungama. Ena aba cimo cine mailo,
ileelo, no muyayaya.
67 U Mupashi wa Mushilo umo wine uyo wawile pa Bushiku
bwa Pentecosti e Mupashi wa Mushilo umo wine uweleelo.
Ndesuma ukutila Calinyantaulwapo, ukusekwa, ukwilwilwa
mumbi, ukulangwa munshila iyabipa, nefintu fyonse ifyashala

nga filya; ulya ni ciwa fye, ukupanga icabufi. Lelo kwaliba
ulutuntulu, ulubatisho ulwa cine ulwa Mupashi wa Mushilo, ulo
luleta ifisabo fimo fine ifyo bakwete pa Bushiku bwa Pentecosti.
Ico nacilungama.
68 Mucine, ciwa alikwata ifyambi fye ba mwankole
ifyakale kunse kulya. Ndemweba i Cine. Cila nshita ilyo
mwamona icakutinya, muleibukisha, kuliko icintu cimo
icisuma ukushinguluka. Ico nacilungama. Mucine. Tamumona
icakutinya pa finanashi fya kale…nangu Ndepilibula, ama apo
kunse kulya. Mucikwata pesamba lya fikulu ifimuti ifyawama,
palya epo mumona icakutinya, pantu balefwaya ukutamfya.
Ciwa alaleta icakutinya conse ukushinguluka, bukapepa
ubusuma ubwa Mupashi wa Mushilo, ubo ena engabika palya.
Pantu, mulya mwine fye emwaikala Yesu Kristu, u Mwana
wakwa Lesa uwabuka, pamo na Maka Yakwe ayashifwa, cimo
cine mailo, ileelo, no muyayaya. Ameni! Ico cilepilibula “cibe
ifyo fine.” Cisuma.
69 Nomba, tulesanga ukutila, bababikile mucifungo camukati.
Ulucelo lwakonkelepo, babapele ukukandwa ukusuma,
nokubafumya.
70 Nomba tulesanga Petro, muno lucelo, naiminina pakati
kabo, pesamba apa mu chapitala 4. Kabili atile, “Mulandu
nshi, imwe mwebantu bamu Israele, kabili imwe mwebekala
mu Yudea! Lekeni ici cishibikwe kuli imwe. Yesu wa ku
Nasareti, ifyo Ena ashininkishe ukutila Ena ali Muntu wakwa
Lesa. Ifishibilo fyonse ne fipapwa ifyo Lesa acitile kuli Ena,
fyashininkishe ukutila Ena ali Muntu wakwa Lesa.” Bena
balishibe ukutila Ena ali Muntu wakwa Lesa. Elyo kabili atile,
“Imwe, ne minwe iya bupulumushi, na mutanika no kwipaya
CilolowaMweo; Untu Lesa aimishe, kabili ifwe tuli nte kuli ico.”
71 Atile, “Kucicetekelo mwi Shina Lyakwe uyu muntu napola.”
Atile, “Nga cakutila ifwe twapimwa ileelo pa milimo iisuma iyo
twacita, lekeni cishibikwe kuli imwe, kabili naba ng’anda bonse
iyakwa Israeli, ukutila ukupitila mwi Shina lyakwa Yesu Kristu
uyu muntu naundapwa.”
72 Ilyo baipwishe, “Bushe—bushe libumba nshi ilya ba kapepa
babako? Ni pesamba lya banani apo balashikilwe? Ni nshinshi
nshi bafuminemo?” Nangu icintu cimo na cimbi nga filya,
“Nikwisa uko ifi fyonse fyafumine? Nikwisa uko wafumishe
insambu shobe ukucita ici? Tulangisheni libumba nshi ilyo
mwimininako, pakutila twingabwekela ku bakalamba no
kusanga ifyo mulecitila ici. Ee, mukwai. Tulefwaya tufwailishe
chalichi nshi ici icamifundisha ifyabufi ifyaba pano. Nikwisa
imwe mwafuma?”
73 Petro atile, “Mwi Shina lyakwa Yesu Kristu, ukupitila mu
cicetekelo mwi Shina Lyakwe, uyu muntu napola.” Ameni.

74 Kabili bena bafililwe ukulandapo icintu nangu cimo pali
cena, pantu palya paiminine umuntu, kabili bena balimwishibe.
Ameni. Ameni.
75 Moneni, moneni ifyo alandile apa nomba.

Kabili ili e libwe ilyakenwe kuli imwe bakakula,…
Kabili takuli ukupusuka mwi shina limbi ilyashala:

pantu takwaba ishina limbi pe samba lya muulu
ilyapelwa pakati ka bantu, umo mwingapusukila.

76 Oh, ukukana kwe Libwe! “I Libwe lyalikenwe.” Mulandu
nshi? Lintu bena bakulile itempele lyakwa Solomoni…
77 Ndefwaya imwe mumone icikope icisuma nganshi pano.
Ilyo baile mukukula itempele lyakwa Solomoni, amabwe
yaliputwilwe, ukufuma ku cifulo cimo, kabili icifulo cimbi,
kabili icifulo cimbi. Yamo muli yena yaliputwilwe muli iyi
inshila, kabili yamo muli ilya nshila. Lelo Baibele yalanda,
ukutila, ilyo baishile capamo…Cena casendele imyaka
amakumi yane, Ndecetekela, ukukula itempele. Kabili takwali
ukulila kwa soyala, nangu iciunda ca nondo, mu myaka
amakumi yane. Amabwe yaleya pamo, ilibwe pa libwe; icintufye
cimo ico balingile ukucita kushingako indaka ishinono pali
lyena nokulibika panshi palya. Kabili caikele, ilibwe pe libwe,
ilibwe pe libwe. Tontonkanyeni pali ico.
78 Nomba ili pano itontonkanyo lyandi pali cena, mwe
babwananyina. Ilyo i…Lilye tempele kulya lyaiminineko i
Tempele, ilya bumupashi, i Tempele ilyo tulimo nomba. Baingile
mwi tempele ku kupalwa kwabo. Ifwe twalibatishiwa mwi
Tempele lyakwa Lesa, mu Mubili wakwa Lesa, mu Mubili
wakwa Yesu Kristu. Kabili ifwe tuli muli Kristu, ku lubatisho
lwa Mupashi wa Mushilo; Abena Korinti Wacimo 12. “Kabili
eico takwaba nomba ukwebaulwa kuli abo abali muli Kristu
Yesu,” Abena Roma 8:1, “abashendela umwabela umubili, lelo
umwabela u Mupashi.” Bena bakabila ifintu fya bumupashi.
Bena tabasakamana palwa fintu fya bumubili.

Umubili wandi utila, “Ninaka nganshi.”
79 Umupashi wandi utila, “Taunakile. Ndi Mukalamba obe.
Konka Ine.” Ameni.
80 Ukumona umulanda kunse kulya, na dokota atila,
“Namwishiba ukutila ulya umulandu teti ube bwino. Ulya
umulandu waliya.” Ndi nokulolesha pali ena, Natila, “Ico
nacilungama.”
81 Lelo Mupashi wa Mushilo aisa nokupela icimonwa, atila,
“Ena ali nokuba bwino.” Elyo Natila, “EFYA SOSA SHIKULU.
Umwaume ali nokuba no mweo.”
82 Kabili ifwe tatukonka ifintu fya mubili nakabili. Twenda
ukukonka ifintu fya Mupashi. Ico nacilungama.

83 Nomba, ilyo aya mabwe yaishile capamo…Yena
yaliputwilwe, isonde lyonse, mu ncende ishapusana pusana.
Imbao na…shasendelwe ukufuma ku mi kedali iitali iyaku
Lebanoni, shaputwilwe nokuletwa ku Yoppa, nefikoti kala,
kabili pamulu wafiko, kuli fimbi ifyashala, amaato yamatete,
mpaka baisa mukupanga i—itempele. Lelo ilyo baishile capamo,
iyo…
84 Ndefwaya imwe mumone. Ilibwe limo lyaputwilwe muli uyu
musango, ilibwe limbi ukuputula mu musango umbi. Nalimo,
ilyo bakakula baleyaputula, bena limbi baletalikishanya no
kutalikishanya, ne fintu fyonse ifyashala.
85 Ngefyo ibumba lyaba kashimikila licita ileelo, “Ine ndi
Methodisti. Ine ndi chalichi cakwa Lesa. Ubukata kuli Lesa,
Naba kuli ba Assemblies. Ine ici.” Mwatwalilila ukukansana.
Lelo, ibukisheni, ni Lesa Uyo uleputula.
86 Kabili ilyo ici caputulwa muli iyi nshila, na cimo muli ilya
nshila, tabaleumfwikisha. Lelo ilyo baile ku kucibika pamo,
icintu conse cali panshi. Kabili bacibikile, ibuloko pe buloko pe
buloko, kabili tabalingile ukuputula nakabili.
87 Ndecetekela, bumo muli ishi nshiku sha bukata, ilyo uku
kwampana kwa chalich kwaampana capamo, kabili papa
mupya aletwa ukufuma mu United States nokubikwa mulya
ukulingana nobusesemo, nomba bakapanga icipasho kwati
ciswango. Kabili Ndemweba, i Chalichi ca cine icakwa Lesa
cikendela pamo. Abatuntulu, abacetekela aba cine ukufuma
muli ba Methodisti, ba Baptisti, ba Presbyteriani, ba Pentecosti,
baNazarene, ba PilgrimHoliness, conse ico cikaba, cikaya pamo,
kabili icakoshiwa no kutemwa kwakwa Lesa, ico cikapanga u
Mubili wakwa Shikulu Yesu Kristu, bonse abacetekela. Kabili
abashaishiba Lesa nabashakwata amano bakaposwa ku lubali
lumo; bakaya mukulungatana mu kwampana kwa filonganino.
88 Kabili Nalibelengele ubushiku bumbi, nangu niba
Assemblies of God baile mukwampana kwama chalichi. Oh,
owe! Balingile ukukana isambilisho lyabo ilya kusabankanya
imbila nsuma, pakucita ico. Ico nacilungama. Kabili ifishibilo
fyabo fyonse ifya pentecosti ne fisungusho, ifunde, balingile
ukukana cilya, ukuba mu kwampana kwa filonganino. Mufwile
ukucikana, oh, munyina, ukukwata ubucindami.
89 Kuti natemwapo, ngefyo Nalanda imiku ishingi, ukulala
pefumo lyandi nokunwa amenshi yakumusambo, nokulya
umukate wa soda, nokuba uwaishibikwa na Lesa, kabili
ukuba umubomfi Wakwe uwakwa Lesa; ukucila pakukwata
ifyawamishapo ifyabapo, ifyo ili sonde lipela, nga cakutila Ine
kuti nalanshanya pa cicetekelo candi muli Shikulu Yesu Kristu
na Baibele Yakwe. Ndecetekela Ici Cebo cakwa Lesa icishifilwa,
kabili i Cebo conse ica Cena calilungama. Ee, mukwai.

90 Nomba twalalolesha mulya ifyo balecita. Bakene…
Baishile, balebika amabwe yabo panshi. Kabili bafikile ku
cifulo, basangile ilibwe ilyalemoneka ilyaibela. Bena tekuti
babomfye lilye libwe. Batile, “Lilya ilibwe talili bwino.”
Kabili balilifumishepo, mulya mu mwina wa cani ku cifulo
cimo. Balifililwe ukulibomfya. Lyamoneke ilyaibela. Kabili
baeseshe ukwimika icikulwa cabo mu mulu. Kabili baishilefika
pancende, nokubika amabwe yonse, nokuyabika panshi muli iyi
nshila. Bafikile ku cifulo, kabili bafililwe ukusanga ilibwe limbi
ilyakwikata ici icifutu. Batwalililepo ukukuula nokukuula
nokukuula. Necikulwa cafikile pa mulu nganshi, cafililwe
ukuya pamulu ukucilapo, pantu balekabila ilibwe lyapa cifutu.
Bena balolekeshe ukupita mu mabwe yonse, ukwesha ukusanga
ilibwe ilya pa cifutu, lelo bena tabasangile nangu limo. Kabili
icintu cakubalilapo namwishiba, umuntu umo aile mu mwina
wa cani. Kabili lilya line ilibwe bakene elyali ilibwe lyapacifutu
ilikalamba.

91 Kabili efyo caba ileelo, mwefibusa. Ichalici ca ba Methodisti
calibafye bwino. Ichalici ca Baptisti caliba fye bwino. Ichalichi
ca Presbyteriani, ba Pentecosti, ba Nazarene, ba Pilgrim
Holiness, conse ifyo cingaba, bena baliba fye bwino. Lelo icintu
caciko cakutila, munyina, balekana i Libwe lyapacifutu ilya
cine. E mulandu wine i Mbila nsuma taya mwisonde lyonse,
ukupitila mu maka ne fishibilo no kulangisha, ni pa mulandu
wakutila ifilonganino fyaliputula a Maka yene aya kupapusha,
ukutila, “Inshiku sha fisungusho shalipita. Takwaba icintu
icaba ngo bundapishi bwa Bulesa. Takwaba icintu icaba ngo
kulandila mu ndimi. Takwaba icintu ica musango ifi nga conse
ica kupapusha. Cilya cali ica bushiku ubwapita.”

92 Kabili uli nokusanga, munyina, ukutila, onse pali bena
uucita cilya, balambalalafye pa shelufu. Takwaba ukucila
pa tubungwe na mayanda ya beni. Balikwata ibumba lya
bakuilundako, ico nacilungama, lelo Baibele yatila, “Bali
nokukwata imibele ya bulesa, lelo bakakana Amaka yabuko;
kuba musango ifi talukako.”

93 Lelo nga ama chalichi, basanga ukutila, fyonse ifi
ifilonganino fyaleyesha ukukuula. Teti bakuule pa cintu
cacepapo ukucila Yesu Kristu nobulungami. Kabili nga
wapokelela Yesu Kristu, nokutila ici buwelewele…

Watila, “Oh, Nalipokelela Yesu.”

94 Nga mwapokelela Yesu, mulapokelela Icintu cimo ico
cimweba, ukutila, “Ici Cebo cakwa Lesa caliputwamo; kabili
Ena ni Shikulu Yesu umo wine, muno bushiku, ukubomba
nokucita ifintu fimo fine ifyo Alandile ukutila Akacita,”
nga teifyo tawapokelela Shikulu Yesu. Walipokelela yamo
amasambililo yafyamipepele, lelo te Shikulu Yesu. Pantu ilyo

Yesu aisa mu mutima obe, kuliko icintu cimo ica citika, ukutila
ulacetekela ifintu fyonse ifyo Lesa alanda.
95 Teicofye ceka, lelo namwishiba ukutila Cena efyo caba.
Ifiwa fyonse kumbo teti fi Cisunkanye ukufuma kuli imwe.
Mulandu nshi, mucine, wali Cicetekela. Lesa alilanda kale
ico, kabili ico ecicipwishishisha. Ilyo EFYA SOSA SHIKULU,
mulabika isubilo lyenu palya pene. Ukuba no mweo nangu
ukufwa, mulacetekela Cena, ifyo fine. Imwe muli abaiteyanya
ukukakatika ubunte bwenu no mulopa wenu, pa nshita
iili yonse, pantu imwe mwalicetekela ukutila Cena e Cine.
Mwalishiba ukutila Cena e Cine, pantu Lesa efyo alanda. Kabili
i Cintu cimo mukati kenu calishiba ukutila Cena e Cine.
96 Lelo, nomba, nga kuti mwaisamofye ukufuma pa bwiminishi
bwa masambililo, kabili, mulandu nshi, imwe limbi kuti
mwatalikisha Ici no kutalikishanya Cilya, nokutila, “Ici tacili,
kabili Ico tacili. Kabili ifwe tatwacetekela Ici, kabili ifwe
tatwacetekela Ico.” Namwishiba, ukutalikishanya. Mwatila,
“Oh, ukuba, Ine tekuti ncetekele mufya musango uyo.” Limbi
kuti wafika pa cintu cimo cine mu New Albany, muno nshita
ya bushiku; ukutalikishanya ukulola kuli Lesa. Mulandu nshi
cabela ifyo?
97 Umfweni ukuyako pantanshi panono, nokusanga ipepo aba
bantu bapepele:
98 Atile, “Cinshi ico abasenshi bafulilwa, kabili abantu
belenganya icintu ca fye, mucine Shikulu, ica Mwana Wenu
Yesu? Kabili peleni ku babomfi Benu,” ilyo bapepele nomutima
umo, atile, “peleni ku babomfi Benu ukulanda—landeni i Cebo
cakwa Lesa no kushipa, pa kutambika ukuboko kwa Mwana
Wenu, Yesu, ku kundapa abalwele.”
99 Ameni. Lesa atwafwilishe ukukwata ukulongana kwa
mapepo nga filya! Kabili ilyo bapepele, icikulwa calisunkene
uko balongene capamo. Oh, owe. Ico eco tulekabila muno
nshita ya bushiku, abaume na banakashi no mutima umo kabili
nokumfwana kumo, ngefyo bali. Tabaposako amano kuli ici
nangu cilya, nangu icintu cimbi, lelo mwaliluba muli Kristu
Yesu. Icicetekelo candi tacakulwa pa cintu cacepapo ukucila pa
Mulopa wakwa Yesu nobulungami. Nangu akasuba ka kafume
mailo, nangu nga takafumine; tulaikaka fwebene capamo no
mulapo, ku cinso cakwa Lesa, ukutila tuli nokubombela Shikulu
Yesu nokwenda muntampulo Shakwe, temulandu no mutengo.
Lyena mukasanga ichalichi cileya kuntanshi. Ameni. Atile:

Kabili takwaba ukupusuka mwi shina limbi: pantu
tapali ishina limbi—limbi pesamba lya muulu ilyapelwa
pakati ka bantu, umo imwe mufwile ukupusukila.

100 Namayo umunono umo uyo wisa kuli cino ichalichi, ena te
membala pano. Ena ni Methodisti, lelo alitutemwa. Kabili alesa
ku chalichi.

101 Kabili namayo umbi atile, “Nikwisa uko uleya ku chalichi?”
Alimwitile. Nalyumfwile ici. Atile, “Nikwisa, nikwisa uko uleya
ku chalichi?”

Atile, “Ndeya kulya ku Branham Tabernacle.”
102 Atile, “Ulepilibula ukuya kulya nokumfwa ulya umusango
we Sambilisho, ukwikala pesamba lya camusango ulya?”

Atile, “Li Sambilisho lya musango shani?”
103 “Ukuba, balayumfwa apakalamba palwakwa Yesu; palwa
kubatisha, ukubomfya i Shina Lyakwemu lubatisho, ukubomfya
i Shina Lyakwe mu fintu fyonse ifyashala.”
104 Pantu Baibele itila, bamunyinane, “Takwaba ishina limbi pe
samba lya muulu ilyapelwa pakati ka bantu, ukupitila muli ilyo
mwingapusukilamo.” Mucine.
105 Ndekweba, munyina, Ine—Ine nshili wafikansa. Lelo kuti
Natemwa ukumona umuntu uuli onse, ukuli konse, inshita
iili yonse, ukupitila muli Baibele, ukushininkisha ukutila Ico
tacili icalungama. Ico nacilungama. Te mulandu ifyo balanda,
“Mwalifulungana,” kabili ifintu fyonse ifyashala; tafipanga
ubupusano nangu bumo.
106 Ukwiminina mwituuka bashitishamo ama buuku, ubushiku
bumbi, uko Nalefwaya ukuya shitako ama buuku yamo.
kabili namayo atile, “Teti njakwete yena pali shelufu wandi.
Nshiyashitisha yena.” Atile, “Namayo umo aishile nokuyashita
yonse.” Akwete ayali cine lubali, kabili uyu namayo ashitile
yonse. Ndemona alefwaya fye ukuyafumyapo. Kabili kulya
kwali…
107 Isambililo lyaishile palwa kundapwa kwa Bulesa. Kulya
kwaiminine bakashimikila babili ba Methodisti, naba
Presbyteriani. Bakashimikila bamu Methodisti, na kashimikila
wamu Presbyteriani, balentungilila. Batile, “Naulungika.” Ilyo
Nalefwaya ukuya, Nasungwike ukutila…Munyina Shire ali
naiminina palya, pa nshita imo ine. Munyina Creech alishilemo,
pa nshita imo ine.
108 Ilyo batendeke ukusela ukuya panshi, kabili batendeke
ukusela ukushinguluka palya panono, uyu kashimikila waku
Methodisti aendele nokubika amaboko yakwe pa kubeya
kwandi. Atile, “Munyina Branham, ilyo tawali nangu cimo
lelo umwaice, Nafumine ilyo waninine ku cimuti, ulebomba
naufwala natubili utushimbi twakunininako tubili, necinso
icalamba.” Kabili atile, “Nalishibe ukutila wasambilishe
ukundapwa kwa Bulesa. Na mayo wandi umubusu ali
nalambalala mulya, nobulwele bwa mfyo. Tabwalepola.
Alambalele, alefwa. Kabili waingilemo nokufula utushimbi
tobe nefibombelo, kabili wafukeme nokupepelako ba mayo.
Umulungu umo ukufuma palya, dokota atile bali abapwililika,
bwino.” Atile, “Cilya cali imyaka amakumi yabili na itatu

iyapitapo, kabili aliba fye bwino nganshi kabili umutuntulu
ileelo. Nshilesakamana nga cakutila chalichi candi, nangu ifyo
cena cili; Ndecetekela!” Alleluya! Ico cili apo.
109 “Pali ici cilibwe Nkakula i Chalichi Candi, kabili
nempongolo shakumbo tashakacanshe Cena.” Inshita kuti
shaisa nokuya, kabili ifintu kuti fyacinja, lelo i Mbila nsuma
yakwa Yesu Kristu ili nokuba cimo cine ukupita munkulo
shonse ishishipwa.
110 “Pali ici cilibwe Nkakula i Chalichi Candi.” Cali ni cinshi
cilya i Chalichi? Cali cilibwe nshi?
111 Iwe waipusha ichalichi ca Katolika. Batila, “Cena cali
cilibwe icikalamba icaikele palya. Ichalichi ca Katolika,
ukutantama kwa butungulushi bwikala pali cena, muno nshita
ya bushiku, ‘pali ici cilibwe,’ ukupela amaka kuma chalichi
yambi, ukwelela imembu.” Ico cili mu bupilibulo bwa Katolika.
112 Nga mwaisa mwafwailikisha, mwipushe ba Protestanti,
mutile, “Cali ni cinshi cilya icilibwe?”
113 Bena kuti batila, “Ulya ali ni Yesu Kristu, e cilibwe.” Oh,
munyina!
114 Cinshi ico Yesu alandile palwa cena? Petro atile…“Ninani
untu imwe mutila?” Atile, “Ninani untu mutila Naba?”
Talelanda pa Mwine. Atile, “Imwe mutila ukutila Nine ani?”

“Bamo batile Nimwe ‘Mose,’ kabili bamo batila Nimwe
‘Eliya.’”

“Lelo imwe mutila nani?”

Petro atile, “Nimwe Kristu, u Mwana wakwa Lesa wa
mweo.”
115 Atile, “Walipalwa, Simoni mwana Yona, pantu umubili
nomulopa tausokolwele ici kuli iwe. Tawasendele amasambililo
ya mapepo aya muntu umo pali cena. Tawatalile cisambilila
cena mu seminale imo. Lelo Taata Wandi, uwaba mu Muulu,
nasokolola ico kuli iwe. Kabili pali ici cilibwe…” Alleluya!
Cilibwe ca musango shani? Ubusokololo bwa bumupashi
bwakwa Lesa ukuilangisha u Mwine ku muntu umo. Alleluya!
“Pali ici cilibwe Nkakula i Chalichi Candi, kabili nempongolo
shakumbo tashakacanshe Cena.”
116 Ilyo umuntu afyalwa lyonse, mucine, ku Mupashi wakwa
Lesa, kabili ukufuma pa cilongwe ca pamutwe wakwe ukuya
kumpela yamaala ya tukondo twakwe, ena alipilibulwa kumaka
aya kubuka ayakwa Shikulu Yesu Kristu, namatontonkanyo
yakwe ayakuitemenwa umwine yalifumishiwapo, kabili Lesa
alikwata amaka yonse pali ulya umuntu, ali nokucetekela i Cebo
conse icalembwa icakwa Shikulu Yesu Kristu, nokubomba cimo
cine.

117 “Pali ici cilibwe Nkakula i Chalichi Candi, kabili
nempongolo shakumbo tashakacanshe Cena.” Ameni. Ico
kuti cakulenga iwe ukumfwa uwabukapepa, bushe teifyo? Icine
cine kuti caba!

Ili e libwe ilyo lishabikilwe na imwe bakakula,…
Kabili tamwaba ipusukilo mwi shina limbi, ukucila

pali ili i Shina lyakwa Shikulu Yesu;…
118 Kabili Baibele itila pano, ukuti:

…bena bailwike ukutila bali abatutu kabili
abashasambilila…

119 “Li sukulu nshi bafumineko? ibumba lya bantu babula
amano lyafumine mulya. Ukuba, ni bani ili bumba lya
bashaishiba, abashaishiba kabili abashasambilila? Ukuba,
abantu tabaishiba na ba ABC wabo. Ukuba, lolesheni pa lulimi
ulo balebomfya, ‘Het, na tefyo, kabili tefyo, na tote, nokusenda,
kabili ukonaika.’ Bantu bamusango shani—uwa musango nshi
uyu? Mulandu nshi, ni seminale nshi wafuminemo? Iwe uli
Dokota nani?” Mwamona?

…lelo bena balikwete ukwishiba pali bena, pantu
balishibe ukutila bali pamo na Yesu.

120 Ico e cintu icikankala, munyina. Nga tamwaishiba kofi
ukufuma kuli cilemba; nga mwalishiba Shikulu Yesu Kristu,
kabili na Maka aya kubuka Kwakwe, Kuti natemwapo
ukucikwata ukucila icintu icili conse. Ee, mukwai. Oh, mwe!
Lesa, njikatilileni kulya!

Lekeni ntushe pesamba lya cimuti,
Uko akafukauka kapita mubuntungwa,
Uko u Mwana wa mpaanga aba u Lubuuto,
Kabili umweo wa bapusuka tautala ukufwa.

121 Lekeni nkobwe kulya! Oh, owe, owe! Lekeni njikale panshi
ku Cimuti icakatapa katapa, lintu ubulendo bwamweo bwapwa.
Oh!

Mwitemwa ifyuma fye sonde ifyafye,
Ifyo fyonaika mukwangufyanya,
Fwayeni ukunonka ifyuma fya mu Myuulu,
Fyena tafyakapite!
Ikatilileni ku kuboko kwakwa Lesa
ukushicinja!

Ikatilileni ku kuboko Kwakwe ukushicinja!
(Ico nacilungama.)

Ilyo ubu bulendo bwapwa,
Nga mwaliba abacishinka kuli Lesa,
Iyayemba kabili iyabuutamu ng’anda yenumu
Bukata,

u Mweo wenu uwasumbulwa uli no kumona!

122 Bumo pali ishi nshiku, nangu imo pali ishi inshita sha
lucelo, nangu imo pali ishi inshita sha kasuba pakati, umweo
uli nokutintwa ukufuma mu mubili, nge ilino ililesokolwa.
Uleenda pa ntambo ishakosa isho shingaputauka pa nshita
iili yonse. Lelo cinshi ico Ine ningasakamana? Cinshi ico
iwe wingasakamana? Pantu Ena ali nokumwimya namapindo
Yakwe aya muyayaya. Ena ali no kumwikata, ilyo ulyo
mweo ukafuma umu. Kukaba u Muntu umo uukeminina
pampela ya musebo, owe, owe, ukumusenda nokumufukatila
mu maboko Yakwe aya muyayaya, nokumusenda ukupita
mu mupoka poka uwa cinshingwa ca mfwa, ukumutwala
kwishilya, uwabula umulandu nangu ulukanshi, ku cinso cakwa
Wishi. Eico mulandu nshi twingasakamanina? Mulandu nshi
twingasakamana paco isonde lingakwata ukulanda, nangu ici,
cilya, nangu cimbi? Cikulufye natukwata ukuboko kwakwaLesa
ukushipilibuka mu kwesu fwebene, cinshi ico tusakamana?
123 Lekeni abantu, lekeni bonse, lekeni abaume na banakashi,
lekeni abana, lekeni umuntu onse pano uushaishiba Shikulu
Yesu Kristu, mpeleni umulandu wakumilesha uku Mubombela.
Mpeni umulandu uo mwingalekela ici Cimishi mishi
ukupita ukwabula ukupokelela Shikulu Yesu Kristu. Lekeni
ukutontonkanya palwa ici cintu nangu cilya cintu. Lekeni
ukutontonkanya pali nga cakutila “Ningile ukucita ici nangu
ukucita cilya?” Ndemwipusha icintu cimo icakosa, bushe na
mucetekela pali Shikulu Yesu Kristu?
124 Nga imwe mucine mwalicetekela, Ndi nokushininkisha kuli
Baibele ukutila na mukwata u Mweo wa muyayaya kabili
teti monaike. “Uyo umfwa i Fyebo Fyandi, nokucetekela pali
Ena uyo wa Ntumine, nakwata u Mweo wa muyayaya.” Lintu
Yesu Kristu alandile ifyo Fyebo, lintu Petro alandile Fyena pa
Bushiku bwa Pentecosti, lintu Yesu alandile Fyena, pano pene
muli Yohane Washila 5, lintu balandile ukupita monse muli
Baibele, umuntu ali Cipilibula, noku Cisakanya, kabili aesheshe
ukucita ici na Cena, nokupanga ici ku kuleta utubungwe, ne
fintu fyonse.
125 Bamo muli bena batila, “Ee, cetekelafye ukutila Ena
ni Shikulu Yesu Kristu, nokwisamo. Epelafye.” Mwamona
ubucenjeshi bwakwa ciwa? Umo atile, “Oh, munyina, tuli
abansansa nganshi, twalibilikishe.” Mwamona ubucenjeshi
bwakwa ciwa? Umo atile, “Ifwe twalilandila mu ndimi, kabili
ifwe twalishiba ukutila twali Ukwata.” Mwamona ubucenjeshi
bwakwa ciwa? Ifyo fintu filifye bwino, lelo cena tacili ni Kristu.
Mucine, efyo muli.
126 Ilyo muntu mucine cine, acetekela umupwilapo pali Shikulu
Yesu Kristu, ena nakwata u Mweo wa muyayaya, miniti ena
acetekela. Ico nacilungama, lintu wacetekela! Umweo obe uli
nokulanda ifyo waba. Umweo obe!

127 Kabili ukutila fyonse fikacitika. Fyonse ifi fintu, ngo
kubilikisha, nokusangalala, nokulandila mundimi, nokundapa
abalwele, nafyonse ifi fyashala ifyabupe, nefintu, tafyakabe
pantu walicita cilya. Cikakukonka, ne cishibilo ica cine icakwa
Lesa. Mwamona? Oh! “Fwayeni pakubala u Bufumu bwakwa
Lesa, no bulungami Bwakwe, ifintu fimbi fikalundwako.”
128 Ilyo Natontonkanya pali ili sonde ililefilwa! Kabili
Ndelolekesha mu mbali nokumona icilembo pa cibumba,
pa calo icili conse! Ndemona ama bomba ya atomiki yalengele
abantu ukututuma, ilyo bakateka abakalamba ne fintu…
Mulingile ukubelenga ifyo balanda mu Pentagon, palwa ifi
fintu ukwisa fikilishiwa. Mulingile ukumona ifyo cino calo…
Munyina, lekeni mwebe icintu cimo, tulebika iikalamba,
intanshi iyashipa. Ilyo, ukuya fye mukulungatana pa mushila,
baliba nomwenso wakufulungana. Walicishiba. Kuti cawamapo
wasumina icishinka. Kabili walikwata insambu shakumfwa
umwenso.
129 Kwabafye umuntu umo uushakwata insambu, nakalya,
ishakutina, uyo mwaume nangu umwanakashi uwafyalwa ku
Mupashi wakwa Lesa. Ibomba lya atomiki litikiti lyakuya ku
muulu ku wacetekela. Alleluya! Ee, mukwai. Imfwa tekuti icite
nangu cimo pali iwe lelo…Imfwa ya lubilo Bukata bwa lubilo.
Ico nacilungama.

Uyu mwingila wa mubili Ndi nokufula,
nokwima

Nokupoka icilambu ca muyayaya,
Nokubilikisha, ilyo nkalapita mu mwela,
“Shalenipo, shalenipo, wenshita we iisuma
iyamapepo!”

130 Nimfumapo! Cinshi ico ibomba lya atomiki likapilibula
kuli aba abamitwe ya buuta abashila? Umwaume wa caice
nomwanakashi nakabili! Cinshi ico ibomba lya atomiki
likapilibula kuli aya mayanda, kabili bonse pali bena
ninshi nabaya, mupepi, kabili nabashala pano beka? Ulupwa
lonse capamo nakabili! Ubukata kuli Lesa, munyina! Cinshi
wingakwata icikalambapo ukucila pali cilya? Ne cishininkisho
icapwililika ukutila umutima wenu uletushisha kulya mu
Kalbale, ukutila takwaba nangu cimo mwi sonde icinga
musunkanya, ukumupilibula, ukumusunkanya!
131 Imwe mwaba muli Kristu Yesu, abakobwa mu Bufumu
bwakwa Lesa, mpaka ubushiku bwa Kulubulwa kwenu, ku
kupelwa ababula umulandu kuli Ena. Tefintu wacita, “Nga—nga
kuti Naleka fye ici, kabili nga kuti Naleka fye cilya.” Te cintu
cimo ico wacita. Ni cilya ico Ena akucitila. Bushe ulecetekela no
mutima obe onse, no mweo obe onse, na mano yobe yonse?
132 Lintu Petro aleya, nangu Ndepilibula…Filipo, lintu ali
nokubatisha mutungwi. Atile, “Amenshi aya pano, cinshi

cingandesha ukubatishiwa?” Petro…
133 Filipo atile, “Lolela pali miniti. Nga wacetekela no mutima
obe onse, no mweo obe onse, na mano yobe yonse! Nga
wacetekela Cena!”
134 Atile, “Ndecetekela, nomutima wandi onse, umweo, na
mano, ukutila Yesu Kristu Mwana wakwa Lesa.”

Aimike iceleta; mulya mumenshi, ali mubatishe.
135 Elyo u Mupashi wa Mushilo waikete Filipo ku cinso cakwe,
mpaka ena tamwene nakabili. Kabili amusendele ukumupisha
mulwelele nalimo ba mailoshi imyanda ibili, nokumubika
panshi, nokutendeka ukupuputulwa nakabili. Ico nacilungama.
Ico nacilungama. Oh, mwe! Ulya Lesa uwaikele muli bulya
bushiku ni Lesa umo wine ileelo.
136 Ilyo Natontonkanya pali Paulo kunse kulya pa bwato ilya
nshita ya bushiku; isubilo lyonse lyalipwile, bena ngabali
abacingililwa. Ubwato ubunono ubwakale bwaliswilemo
amenshi, kabili ali mubwafya ubukalamba. Isubilo lyonse,
umuntu onse, alifililwe. Kabili Paulo ukwikala panshi mulya
mu muputule bulya ubushiku, limbi alepepa.
137 Malaika wakwa Shikulu aishile kuli ena, atile, “Witina,
Paulo. Witina, pantu Nalakutwala ku cinso cakwa Kaisare.
Ulingile ukupela ubunte kulya. Kabili Ninkupela bonse abo
abendela pamo na iwe.”
138 Kuti namona Paulo abutukila palya pa bwato, nokuposha
ukuboko kwakwe ukunono ukwakale, nokubilikisha ukutila,
“Alleluya!” Ukubilikisha, “Loleleni pali miniti, ba munyina!
Loleleni pali miniti!”
139 Batile, “Uh-oh, umuntu umo aliya nganshi mukulungana
alilufya amano yakwe.” Mwacimona ico. Kabili ba Dokota ba
Bulesa bonse bafumine panse ukumona ico icali ubwafya.

Atile, “Mube nokushipa ukusuma! Mube nokushipa
ukusuma!”
140 Atile, “Umuntu umulanda, nafulungana kulya. Apo epo cili.
Alafunga panshita iitali nganshi. Alicita fyonse ifi, kabili ali fye
mupepi nokuya nomba.”
141 Atile, “Ube nokushipa ukusuma! Pantu kulya kwaiminine
kulubali lwandi mailo ubushiku Malaika wakwa Lesa, Untu
Ine nabelako umubomfi, ukutila, ‘Witina, Paulo, lelo ulingile
ukuletwa ku cinso cakwa Kaisare. Kabili, nangula, Lesa ali
kupela iwe bonse abo abenda na iwe.’” Atile, “Lelo ubwato
bulingile ukonaulwa pa cishi cimo, pantu Nalicimwene mu
cimonwa. Lelo Nincetekela Lesa, ukutila cili nokubafye nga
fintu Acilangishe kuli ine.” Kabili calicitike, icebo pa cebo pa
cebo, filya fine fye. Ico Nacilungama.

142 Nomba, elyo Ndefwaya imwe ukumona icintu cimo icinono,
pakutila mwingamona kulubali lumbi, ulubali lwaciko.
Lolesheni. Ilyo baikishe amaato panshi nokutendeka ukwikila,
Paulo atile, “Inshila fye imo iyo wingapusukilamo kushala muli
buno ubwato.” Iwe wali nokucita ico umwabela EFYA SOSA
SHIKULU. Shikulu alipele icimonwa, lelo cena cali nokucitwa
ukulingana nenshila Yakwe.
143 Kabili ilyo Lesa apela icilangililo ca Chalichi ica Mupashi
wa Mushilo, munyina, kabili ifya kuleta ici cintu ukufuma
mu cimfulumfulu, kuti wakwata ba Folo-Bakalamba, naba
Pentagoni, na fyonse ifyo ulefwaya ukukwata, kuti walashika
ama chalichi naba kapyunga, nokupanga amasambililo
yamipepele nokubasambilisha, cena tacakatale acicitwa
mpaka abantu bakabwele nakabili mu nshila yakwa Lesa iya
Muyayaya, no kupokelela ulubatisho lwa Mupashi wa Mushilo,
nokuya ukutwalilila, ukushimikila, nefishibilo nefisungusho
ukushindika ubupyungishi bwabo. Cena tacakatale acicitwa,
icintu icili conse icinono ukucila pali ico. Lesa alikwata
ubutantiko, lelo ufwile waisa ku butantiko.
144 Mwe Lesa, twafwilisheni, muno nshita ya bushiku! Munyina
Neville! Twafwilisheni muno nshita ya bushiku ukucetekela
cilya, e pepo lyandi.
145 “Pantu tamwaba ipusukilomwi shina limbi, kanomwi Shina
lyakwa Shikulu Yesu.”
146 Nomba, ilyo tulepalamina i Cimishi mishi nomba, kabili
pano ifintu nafiyemfiwa na Santa Klausi mucifulo cakwa Yesu.
Tabacilemba nokucilemba nakabili. “X-m-a-s.” Tabalemba
nakabili “Kristu” mu Cimishi mishi nakabili. Bena balabika…
Cinshi, abantu tabatala—tabatala ukutontonkanya palwa
kufyalwa nangu icintu icili conse, icakwa Kristu, ifyo cena
mucine cabelapo. Icintu fye cimo ico batontonkanyapo,
ni, Santa Klausi ewabula icifulo Caciko. Kabili mucifulo
cakusangalala pesamba lya Mupashi wakwa Lesa, balaya
nokukolwa nokusangalala. Mwamona? Cilya e cipanga
ubupusano.
147 Eico, nangu cibe ifyo, munyina, nkashi, Ine teti ndeshe
cilya. Teti mucileshe. I Cebo cakwa Lesa catila kuti caba muli
iyo inshila. “Abantu bakaba abatemwa ukwangala, ukucila
ukutemwa Lesa.” Nimumusango nshi imwe mwingatobaula ico?
“Ukukwata imimonekele ya bukapepa.” Cila umo muli bena
alaya ku chalichi. Ee, mukwai. “Ukukwata imimonekele ya
bukapepa, lelo ukukana a Maka yabuko; kuba musango ifi
talukeniko.”
148 Ndi uwansansa nganshi muno nshita ya bushiku, cibusa
umwina Kristu, ukutila Ndi pano pamo naimwe muno nshita ya
bushiku. Ndi uwansansa nganshi ukutilaNi—Ninkwata insambu
ishakulanda kuli imwe, nomutima wandi.

149 Kabili umutima wandi onse walipombwa muli iyi Mbila.
Caliba mulya ukutula bulya bwine ubushiku Lesa ampele
ulubatisho lwa Mupashi wa Mushilo, muno mwine mu
Jeffersonville, Indiana, lintu Nacetekele pa Mwana Wakwe,
Yesu Kristu, noku Musumina kunse kuno mucikulwa icinono
icakale, ngo Mupusushi wandi nemwine. Kabili Shikulu aishile
pali ine bulya ubushiku, nokuposa u Lubuuto ukupita muli
ulya umuputule. Kabili Naloleshe pali Lwena, uwamwenso
nganshi Nafililwe nokusela. Nafukeme pesaka lyafyani ilyakale,
kulya kwine ku Ohio Avenue. Kabili Namwene lulya u Lubuuto
lwapanga icapindama, kabili i Cintu cimo palya pa capindama
cilelanda kuli ine. Ukutula ilya nshita ya bushiku, isubilo lyandi
talyakulwa pacintu cimo icacepesha ukucila pa Cebo cakwa
Lesa, kabili Yesu Kristu no bulungami. Palya epo Nacetekela,
nomutima wandi onse. Ukulekelako, icingesa, icingacita; isubilo
lyandi licili ilyakobwa palya pene.
150 Kabili Ndi uwansansa, muno nshita ya bushiku, ukwikala
mwibumba nge li, abo abacetekela icintu cimo cine, balipokelela
Shikulu Yesu Kristu.

Ukupita mu myaka, ukupita mubusanso
ubwingi, ukubombesha nefiteyo,

Nalisa kale;

Fyalinkotesha, fyalintobaula, fyalimpaala.

Lelo luse lwamfisha pano nafika umutende,
Lwena luse eluli nokunsenda ukutwalilila.

Kabili ilyo twaba kulya imyaka amakana
ikumi,

Tulebalika nga kasuba;
Tatwakakwate inshiku ishinono ishakwimba
amalumbo yakwa Lesa

Ukucila ora iyo twatendeke intanshi.
151 Ilyo Daniele amwene icimonwa ca cilya, kabili atile, “Nangu
cakutila bengacita ububifi, bakacita mububifi munshiku
cakulekelesha; lelo abo abaishiba Lesa wabo bakacita ifya
maka mu nshiku sha kulekelesha,” ukulanda pali ino nshita.
Bushe mwalishiba ifyo “ifya maka” fyaba? Ifyamaka ya
cicetekelo, bakacita ifishibilo nefisungusho. “Lelo ababifi
bakatwalilila ukucita ububifi.” Atile, “Bakabutuka uku no ku,
nokwishiba kukafula. Lelo,” atile, “isaleni i Buuku, oh, Daniele.
Imwe mukalala muciputulwa cenu, lelo mukeminina muli bulya
ubushiku bwakulekelesha. Kabili aba mano bakapilibwila
abengi kuli Kristu. Bakabalika nge ntanda sha mu muulu,
umuyayaya no muyayaya.”
152 Imyaka amakumi yane yalimputaula mutupimfya. Imyaka
amakumi cine konse konse yalimuputaula mutupimfya. Limbi
imyaka amakumi yatatu yalipanga umuntu uwaibela ukufuma

muli imwe, nakanono fye aka shita nga filya. [Munyina Branham
alisha iminwe yakwe umuku umo—Kale.]
153 Lelo bushe mwalitala amulolesha pa lutanda lwa
lucelo lintu lwaima mulucelo? Bushe mwalitala ukwima
kumaca nokulolesha pali lwena nalukobama mulwelele, ilyo
lulebengeshima nokubilikisha, nokusangalala mulwelele?
Talwatala lufyapo nangu cimo pakuyemba kwa kuko. Lwabafye
ulwabengeshima kabili ulwawama ngefyo lwali ubushiku
Alukobeke lwena, Lesa alukobeke umwakupita mwaluko.
Talwalufyapo nangu cimo panshita ya luko. Kabili lwaliba
palya ukupita mu makana ukutamushapo amakana aya myaka,
kabili twalwatala alulufya ubusuma bwaluko.
154 Kabili Baibele itila, “Abo abapilibula abengi kubulungami
bakacilapo pa ntanda, umuyayaya no muyayaya.” Alleluya!
Munyina, cena cintu icisuma ukuba kashimikila, nangu cibe fyo,
bushe tacaba? Ee, efyo caba. Cena cintu icisuma ukuba umwina
Kristu.
155 Inshita kuti shaba ishakosa. Lesa talaya ubusanshi bwa
maluba ubwa anguka, lelo Alilaya uluse ulwalinga ku kweshiwa
konse ukwinga kupuma. Ico nacilungama. Ee, icine cine,
uluse lwaliba ulwalinga. Tekutila ali pa maluba, ubusanshi
bwa maluba ubwa anguka, lelo Alilaya uluse ulwakucimfya
mukweshiwa konse. Ilyo ulupanda lwaba ulwafina, Kristu alaile
ukuba pamo na iwe. Ee, mukwai.
156 Ubushiku bumo ubwabukata, lintu cena conse capwa, ifwe
tuka Mukumanya mumutende. Lesa apele ukutila cila umomuli
imwe alapokelela icintu cimo cine.
157 Nga kuliko uushacetekela muno, muno nshita ya
bushiku, cetekela pali Shikulu Yesu Kristu; kabili miniti
iyo wacetekela, Lesa alekupela bu nte pali cena. Alekukakatika
mu Bufumu Bwakwe umuyayaya. Nga kuliko icintu icili conse
icilekonkonsha pa mutima obe, kabili ulacumfwa cena, kabili
iwe ulakana ukupokelela cena, iwe ukaba umwaume uwa
nkumbabulili no mwanakashi mpaka watila, “Ee, Shikulu
Yesu.”
158 Kabili leka iwe, ukupita muli uyu mulungu uleisa, iyi nshita
yakusefya i Cimishi mishi, ngefyo umuntu onse ali uwansansa
kabili aleimba, umo kuli umbi; kuti imwe, na maboko…nga
Simeone wakale, ilyo ilya inshita ya Cimishi mishi iya wama,
ilyo aendele ukupita mwitempele, na maboko yakwe aya maka,
oh, aimishe u Mupusushi mu maboko yakwe nokumukumbatila,
atile, “Shikulu, lekeni umubomfi Wenu aye mu mutende,
ukulingana ne Cebo Cenu, pantu amenso yandi nayamona
ipusukilo Lyenu.” Lekeni imwe, na maboko ya cicetekelo, cimo
cine, cino Cimishi mishi, twikumbatila Santa Klausi umo,
nangu ukucinjanya ica bupe; lelo lekeni mwite nokukumbatila
mumutima wenu, namaboko yacicetekelo, umo wine Shikulu

Yesu uo Simeone aikatilile mu maboko yakwe imyaka iyapitapo.
Kabili Ena ali nokumupala no kumupela u Mweo wa Muyayaya.
Kabili imwe tekuti mufwe, pantu na mukwata u Mweo wakwa
Lesa muli imwe.
159 Namwishiba ifyo ishiwi…Tekuya mu fintu fya ci Greeki.
Uko kulanda pakati ka bantu abalanda ifintu fya ci Greeki.
Ifwe tatulanda ifintu fya ci Greeki muno. Ifwe tulanda Yesu
Kristu, muli lino ihema. Ifwe tatwisa na mashiwi ayakalamba
muno. Ifwe twisa muno nokukana ishiba icili conse lelo a
Maka ya kubuka ayakwa Kristu. Lelo ishiwi line, ishiwi lya
ci Greeki, lipilibula “u Mweo wa Muyayaya.” Ishiwi limo line
ilya ci Greeki, mukwilula…Ninkwata ilya ci Hebere nelya
ci Greeki, yonse yabili, kabili Nalicibelengele. Ine nshaba
kasambilila muli cena. Ine naishibafye amashiwi ayanono,
icintu fye cimo icakungafwilishako. Ilyo umuntu atendeka
ukukansana, Nalishiba ifyakubaputula pali cena. Lelo ilyo caisa
ku cifulo nge ci, ukutila ilyo…Lilye shiwi lya ci Greeki limo line
ilyo lilanda pa Bumi bwakwa Lesa, alanda pa Mweo umo wine
uo Ena apela imwe. Kabili yonse yabili, amashiwi ya ci Greeki,
kabili no Mweo wakwa Lesa nangu u Mweo wa Muyayaya,
filandwa ukutila Zoe. Z-o-e, Zoe, “u Mweo.”
160 “Kabili bonse abesa kuli Ine, nkabapela Zoe, u Mweo Wandi
Wine; nkabapela u Mweo Wandi Wine, kabili bena tabakonaike.
Kabili Nkabemya pabushiku bwakulekelesha.” Mu mashiwi
yambi, “Cila umo uwisa kuli Ine, Nkamupomba muli Ine.”
Ameni. “Kabili ena akaba iciputulwa Candi. Kabili ena tekuti
afwe ukucila pafyo Ningafwa, pantu Naba uushifwa kabili teti
mfwe, kabili umweo wakwe taufwa kabili tekuti ufwe. Kabili
Nkamwimya nakabili pabushiku bwakulekelesha.” Hum! Oh,
owe!
161 Nomba ico citulengafye, lintu ifyakwesha ifyakale fyakosa,
ukutila, “Muli ine mwaikala u Mupashi wakwa Lesa. Tamuli
icintu icisuma muno kano Ena uyo uuli mulya. Nshili wandi
palwandi; Ndi Wakwe. Nshifwaya ifintu fya mwisonde. Mfwaya
Ena, pantu isubilo lyandi lyakulwa pali Ena. Ubushiku bumo
Nka Mumona, kabili icofye ceka eco Nkabila. Ico Njikalilapo,
caba kuleta abantu kuli Ena.” Kabili Ndemweba, amakusu
yakale yatendeka ukupona, kabili mwatendeka ukwenda cipya
cipya, nakabili.
162 Lesa amupale. Ndesubila ukutila mwacetekela nomutima
wenu onse. Ilyo tulepepa:
163 Taata wesu uwa mu Myuulu, tule Mutotela, muno bushiku,
pa Mulopa wa Mwana Wenu umulungami, Shikulu Yesu. Nde
Mutotela, muno nshita ya bushiku, pa Mupashi wa Mushilo,
kabili pakutandalilwa kwaKwemunomwinemuli cino icikulwa,
na pano pene nomba. U Mupashi wine, ukulingana ne Cebo
cakwa Lesa ico caba icishifilwa kabili tekuti cifilwe, u Mupashi

umo wine uyo wabushishe Yesu ukufuma ku nshishi, uli pano
pene pakati kesu nomba.
164 Lesa, lekeni abana abali muno, abo abasha Mwishiba,
lekeni bapokelele ico, muno nshita ya bushiku, nokucetekela
pali Shikulu Yesu Kristu, nokukwata u Mweo wa muyayaya.
Fikilisheni ico. Lekeni bacetekele ku Mweo wa muyayaya, ino
ine ora.

Undapeni abalwele na bacushiwa.
165 Ibukisheni amayanda yakulosheshamo, Shikulu. O mwe
Lesa, kabili ukwiminina ukushinguluka shilya imbokoshi,
kabili limbi abaume abashapusuka na banakashi. Ni cinshi
ico mwingalanda? Kabili ukwishiba ukutila i Mbila nsuma
yalishimikilwa pa mulu wabofye, imiku imyanda ne myanda.
O mwe Taata, Napepa ukutila abaume na banakashi pano
balakwata icimonwa, muno nshita ya bushiku, nokwiluka
ukutila onse pali ifwe muntu uufwa, kabili tatwishibe ni nshita
nshi iyo twingetwa ku kwasuka kwishilya pa bupingushi,
nokupela ubulondoloshi pafyo twacita na Yesu Kristu.
Kabili nomba ninshi umulandu waisalwa, ibuuku lyaisalwa;
lilambalele ilyaisalwa, kabili tapali nangu cimo icingacitwa.
Natuipingula fwebene paku Mupingula.
166 Taata, oh, bebeteni umutima wandi, muno bushiku, Shikulu.
“Mbebeteni,” efyo Davidi alandile, “kabili njesheni.” Te Davidi
fye eka, lelo Ndelanda icintu cimo cine. Nga kuliko inshila iili
yonse iyabipa muli ine, Shikulu, cifumyenipo. Lesa, mwileka
cena cikabe icakutwalilila pali ine, Shikulu. Nshilefwaya cena.
Nshilefwaya cena, Taata. Lekeni cena ciye.
167 Te pali ine fye neka, lelo pali bonse aba bantu abali pano
muno nshita ya bushiku, abo bangumfwile ndeshimikila, Taata.
Ndepepa ukutila nga kuliko ububi ubuli bonse, ulubembu ululi
lonse, muli aba bantu muno, ukutila Imwe muli nokusenda
lwena lonse ukulutalusha ukufuma kuli bena, Shikulu.
Mwileka cena cibe pali aba, abana Benu. Lesa, cisungeni
cena ukufumapo. Bapeleni uluse, ukucimfya mukulubulula
konse. Fikilisheni ico, Shikulu. Lekeni u Lubuto lwakwa Lesa,
ukufuma mu Museke nomba, lusende umushila mu mitima
ya bantu, nokukula ku Mweo wa muyayaya. Aya amapalo
twalomba mwi Shina lyakwa Yesu Kristu. Ameni.

Oh, Ndefwaya uku Mumona, Ndefwaya
ukulolekesha pa cinso Cakwe,

Kulya ukwimba pe na pe paluse Lwakwe;
Pamisebo ya Bukata lekeni njimye ishiwi
lyandi;

Ilyo amasakamiko yonse yapita, ku mwesu
pakulekelesha, lyonse ukulasangalala.

Ilyo Nyenda ukupita muli iyi mpanga,
ukwimba ilyo Ndeya,

Ukusontelela imyeo ku Kalbale, ku
kupongoloka Kwenu ukwakashika,

Oh, imifwi iingi ilalasa umweo wandi kunse,
mukati;

Lelo Shikulu wandi alentungulula
ukutwalilila, kuli Ena Mfwile naikatilila.

Oh, Ndefwaya uku Mumona, ukulolesha pa
cinso Cakwe,

Kulya ukwimba pe na pe pa luse Lwakwe;
Pamisebo ya Bukata lekeni njimye ishiwi
lyandi;

Amasakamiko nayapita, kung’anda
pakulekelesha, lyonse ukulasangalala.

168 Oh, Ndefwaya ukwimba, shimo muli ishi nshiku.
Ndecetekela Shikulu ali nokunenga ukwimba, shimo muli
ishi nshiku. Ee. Ilyo Nkabuka u Mumana, ico nacilungama, ilyo
Nkabuka kulubali lumbi. Nalimo te kuli ulu lubali. Teti njimbe.
Lelo namwishiba ulwimbo ulo Ndi nokwimba?

Tapaba nangu cimo pakati ka mweo wandi na
Kapususha,

Takuli nangu cimo ica ciloto ca bufi ica pano
isonde:

Nalisusha amangalo yonse ayalubembu,
Yesu wandi, tapali nangu cimo pakati. (Oh,
owe!)

…pakati ka mweo wandi na Kapususha,
Takuli nangu cimo ica ciloto ca bufi ica pano
isonde:

Nalisusha amangalo yonse ayalubembu,
Yesu wandi, tapali nangu cimo pakati.

169 Nibanga bengemba lulya muno nshita ya bushiku, ngo bunte
nokuboko kwabo ukwaimishiwa?

Tapali nangu cimo pakati ka mweo wandi na
Kapususha,

Takuli nangu cimo ica ciloto ca bufi ica pano
isonde:

Nalisusha amangalo yonse ayalubembu,
Yesu wandi, tapali nangu cimo pakati.

170 Bushe ico tacilemilenga ukumfwa bwino? “Uyo umfwa i
Cebo Candi, no kucetekela pali Ena uyo wa Ntumine, nakwata u
Mweo wa muyayaya. Takatale esa mukusekwa, lelo napula kale
ukufuma mumfwa ukwingila mu Mweo.”
171 Ifwe tuli pano muno bushiku, na maboko yesu mu mulu,
ukwimba, “Nalisusha amangalo yonse ayalubembu. Yesu wandi,
tapali nangu cimo pakati. Umulimo wandi, bacibusa bandi,
abatemwikwa bandi, abantu bandi, umukashi wandi, abana
bandi, icintu conse icili pali lino isonde, temulandu ifyo cingaba,

tapali nangu cimo pakati ka mweo wandi na Kapususha. Yesu
wandi, tapali nangu cimo pakati. Ifintu fyonse fimbi fya cibili.”
Bushe ico tecakusungusha?
172 Shimo pali ishi nshita sha lucelo, ilyo waumfwa umuntu
umo aleimba “Uluse lwakupapusha, fintu ishiwi lya wama,” ilyo
mwapwisha ukwabuka u Mumana, namwishiba.
173 Mwafika kulya Lubali kabili mwapwisha ukupilibukila
ku mwaume wa caice nomwanakashi, mulekumanya bonse
abanenu bacaice Kulya, namwishiba. Kabili abatemwikwa
benu, bashinwe na banyinenwe, ukuposhanya nabo muminwe,
muletila, “Oh, mayo, cena cisuma nganshi ukumimona nakabili.
Ukuba lolesheni, kulya kukesa Munyina Yohane! Uyu aisa
Munyina Joe pano! Ukuba, lolesha kuno, bushe tatulekwata
inshita iisuma!”
174 Kabili kunuma sana pamulu walupili, pamulu palya
pancende imo, waumfwa umuntu umo aleimba, “Uluse
lwakupapusha, ifyo cawama iciunda, ulwapuswishe uwaonaika
nga ine.” Ukubutuka ukuya pamulu walupili nokulolesha
kwishilya, wamona akayanda akanono pamulu palya mulusoso,
Munyina Branham akaba naiminina kulya aleimba, “Uluse lwa
Kupapusha.”
175 Mwatila, “Ukuba, ubukata kuli Lesa! Ena alifika ku
Ng’anda. Ulya ali palya, aleimba, Uluse lwa Kupapusha.” Oh,
owe!

Uluse lwa Kupapusha! ifyo cawama iciunda,
Ulwapuswishe uwaonaika nga ine!
Nalilubile inshita imo, lelo nomba Ninsangwa,
Nali impofu, lelo nomba Ine…[Tapali
amashiwi pali tepu—Kale.]

176 Cali ukupitila muluse! Kulya ilyo isonde talilapangwa, Lesa
alelanda ku Fibumbwa Fyakwe ba Malaika, atile, “Ndi no
kukwata umuntu umo uwitwa William Branham ukushimikila
i Mbila nsuma.”

Luse lwalengele umutima wandi ukutina,
Lwena luse lwalengele umwenso wandi
ukupwa;

Ifyo lwamoneke ulwawama lulyo luse
Ora…(Nomba cinshi?)…natendeke
ukucetekela!

Oh, ifyo Natemwa Yesu,
Oh, ifyo Natemwa Yesu,
Oh, ifyo Natemwa Yesu,
Pantu Abalilepo ukuntemwa.
Nshakatale Musha,
Nshakatale Musha,
Nshakatale Musha,

Pantu Abalilepo ukuntemwa.
Nalikwata Taata kulya kwi shilya,
Nalikwata Taata kulya kwi shilya,
Nalikwata Taata kulya kwi shilya,
Kulya kwi shilya.
Oh, ubushiku bumo ubwa buuta Nkaya muku
Mukumanya,

Ubushiku bumo ubwa buuta Nkaya muku
Mukumanya

Ubushiku bumo ubwa buuta Nkaya muku
Mukumanya

Kulya kwi Shilya limbi.
Oh, bushe kulya takwakabe kukumana kwa
nsansa!

Bushe kulya takwakabe kukumana kwa
nsansa!

Bushe kulya takwakabe kukumana kwa
nsansa!

Kulya kwi Shilya limbi.
Ukuba, bulya ubushiku ubwa buuta kuti
bwaba mailo,

Bulya ubushiku ubwa buuta kuti bwabamailo,
Bulya ubushiku ubwa buuta kuti bwabamailo,
Kulya kwi Shilya limbi.

177 Bushe ico tacakabe icisuma? Nalitemwa “Taata.”
Taata Wandi wafyuma fya mayanda ne
mpanga,

Ena alikwata icuma ce sonde mu minwe
Yakwe!

Amabwe ya rubi naya dayamondi, aya silfere
na golide

Ifipao fyakwe fyalisula, Ena alikwata icuma
icishingalandwa.

Ndi mwana wa Mfumu!
Umwana wa Mfumu!
Na Yesu u Mupusushi wandi,
Ndi mwana wa Mfumu!
Itenti nangu umusakuta, mulandu nshi
Ningasakamanina?

Balenkulila isano Kulya lubali!
Nangu ningatamfiwa ukufuma ku ng’anda,
lelo nalyo line kuti Naimba:

Oh, ubukata kuli Lesa, Ndi mwanawaMfumu!
Ndi mwana wa Mfumu!
Ndi mwana wa Mfumu!
Na Yesu u Mupusushi wandi,

Ndi mwana wa Mfumu!
178 Taata Wesu uwamu Myuulu, ilyo imitima yesu ilesela
ukupitila muli ishi inyimbo shakale isho ishalembelwe na
Mupashi wa Mushilo, iingi, iingi imyaka iyapitapo, ilyo ba
munyina abatangilako, baikete icimonwa. Ifwe twalishitemwa,
pantu shena shilatupela umufula uwakosa ukupita muli ishi
nshita shamafya. Lesa, peleni, muno bushiku, ukutila ulubembu
lonse lwingafumishiwa pali ifwe nomba. Ilyo tuleingilamunshita
ya Cimishi mishi, fumyenipo ulubembu, fumyenipo amalwele,
Shikulu. Lesa, paleni abalekabila muno nshita ya bushiku, ukuli
konse. Pantu twalombela mwi Shina lyakwa Yesu.
179 Kuliko abantu nomba abo abengafwaya ukwisa ku
cipailo, ku kusubwa no kupepelwako. Kuti mwaisa ilyo
tuleing’wing’winta ulu lwimbo, u Mwana Wa Mfumu, nakabili.
Mwamona? Nga namwiminina kuli ulu lubali… 

Icishibisho ukufuma ku mwine kalemba

Insambu shonse tashisuminishiwe. Ili buku kuti lya lembwa pali pulinta
yapa ng’anda ku kubomfya kwa muntu pa lwakwe nangu ukupela,
ukwabula amalipilo, nge cipe caku sabankanya Imbila nsuma iya kwa
Yesu Kristu. Ili buku tekuti lishitishiwe, ukulembululwamo ayengi,
ukubikwa pa mwela, ukusungila muli ba mashini, ukwalula mu ndimi
shimbi, nangu ukuli bomfya ku kulomba indalama ukwabula insambu
shalembwa na ba Voice Of God Recordings®.
Nga mulefwaya ukwishibilapo nafimbi nangu ukufwaya na fimbi
ifyabapo, twalomba tumeni kuli ba:

